
Krav om tilbakebetalingar av evt. uriktige utbetalingar til Den katolske kirke

Vedlegg:
1 Urettmessige utbetalinger til Den katolske kirke

Fakta i saka:
I 2014 blei det avdekka at Den katolske kirke hadde kravd tilskot etter trossamfunnslova for 
personar som ikkje synas lovleg registrert som medlemer av kyrkja. 

Tilskot etter trossamfunnslova har ein statleg del og ein kommunal del. I høve til den statlege 
delen har det vore sak i Oslo tingrett som har gitt staten medhald i at Oslo katolske 
bispedømme har fått ca. 40,5 mill. meir i statleg tilskot enn dei hadde rett på. Dette gjaldt for 
åra 2011-2014. Denne dommen er anka. Departementet har fatta vedtak om krevje tilbake 
8,7 mill. frå Den katolske kirke i Midt-Norge. 

KS har tatt initiativ til å samkjøre ein prosess overfor Den Katolske kirke i høve det kommunale 
delen av tilskot.     

Vurdering:
I skrivet frå KS av 27.04.17 vert det i høve til kompetanse til å treffe vedtak om omgjøring av 
tidlegere vedtak om utbetaling peika på kommunelova si §6, som seier at dersom det ikkje er 
fatta særskilt vedtak om delegering, så ligg denne kompetansen til kommunestyret. I gjeldande 
delegeringsreglement er ikkje dette tema omhandla og slikt sett må saka avgjerast av 
kommunestyret. 

Kommunen har utbetalt støtte til Den katolske kirke slik:

År: Beløp:
2011 kr 13.215
2012 kr 13.760
2013 kr 13.216
2014 kr 12.800
2015 kr 10.716

Om det tilskotet som er utbetalt frå kommunen til Den katolske kirke er rett eller ikkje, har 
kommunen ingen oversikt og det er heller ikkje mogleg for kommunen å gjere kontroll på dette. 



Kommunen får tilsendt ei liste frå Brønnøysundregistrene som berre gir oversikt på tal på 
medlemer i dei ulike menighetene og konto støtta skal utbetalast til. Kommunen berekner 
stønadssum til dei ulike menighetene med grunnlag i overføring til Fellesrådet. 

Då det synast rimeleg klart at Den katolske kirke har hatt ein uryddig praksis i høve til statleg 
støtte, er det vel ikkje urimeleg å tru at praksis i høve til kommunal støtte har same kvalitet. 
Dersom støtte er gitt på feil premiss bør ein tilbakekalle støtta. Dette er ein prinsipp kommunen 
bør praktisere uavhengig av formålet. Kommunen har i perioden 2011-2015 gitt ei samla støtte 
til Den katolske kirke på kr 63.707. Ein slik sum vil ein ikkje omtale som bagatellmessig. Ein 
legg derfor til grunn at storleiken på beløpet ikkje gir grunnlag for å la vere å følgje saka vidare 
opp. Det vert derfor tilrådd å slutte seg til KS si prosess for å avdekke eventuelle avvik i høve til 
den kommunale støtta til Den katolske kirke. 

KS vil fordele kostnader dei har til advokat m.m. på dei kommunane som deltar i prosessen. 
Desse utgiftene vil kunne finne si inndekning i det beløpet kommunen eventuelt får 
tilbakebetalt, dersom støtte er utbetalt på urettmessig grunnlag. Skulle resultatet vere at støtta 
er utbetalt på rettmessig grunnlag, vil kommunen påta seg utgifter som det ikkje er dekning for.        

Rådmannen si tilråding:
Nissedal kommune vil vere deltakar i felles prosess for å avdekke om støtte til Den katolske 
kirke er utbetalt på rettmessig grunnlag. KS-advokatane gis i oppdrag å bistå kommunen med å 
berekne og inndrive eventuelt urettmessig utbetalt stønadsbeløp.   


